Канон  святым

благоверным  Петру  и  Февронии

Память  празднуем  25  июня  (8  июля)

Тропарь,  глас  8-й

Яко  благочести=ваго  ко=рене  пречестна=я  о=трасль  был  еси=,  до=бре  во  благоче=стии  пожи=в,  блаже=нне  Пе=тре,  та=ко  и  с  супру=жницею  твое=ю,  прему=дрою  Февро=ниею,  в  ми=ре  Бо=гу  угоди=вше  и  преподо=бных  житию=  сподо=бистеся.  С  ни=миже  моли=теся  Го=сподеви  сохрани=те  без  вреда=  оте=чество  ва=ше,  да  вас  непреста=нно  почита=ем.

КАНОН,  глас  8-й

Песнь  1

Ирмос:  Во=ду  проше=д,  я=ко  су=шу,  и  еги=петскаго  зла  избежа=в,  изра=ильтянин  вопия=ше:  Изба=вителю  и  Бо=гу  на=шему  пои=м.

Припев:  Святы=е  благове=рные  Пе=тре  и  Февро=ние,  моли=те  Бо=га  о  нас.

Песнь  Твоему=  уго=днику,  на  земли==  Тебе=  просла=вльшему,  Петру=  принести=,  Бо=же,  да=руй  ми,  я=ко  да  Смыслода=вца  пе=сньми  возвели=чу  Тя.

Святы=е  благове=рные  Пе=тре  и  Февро=ние,  моли=те  Бо=га  о  нас.

Вас,  преблаже=ннии,  оте=честву  ва=шему,  я=ко  пресве=тлое  со=лнце,  Христо=с  показа=,  чудесы=  всех  озаря=ющее,  ве=рою  к  вам  приходя=щих.

Слава:  Яко  о  теле=сных  небре=гше,  и  земна=я,  я=ко  тле=нная,  возненави=девше,  и  сего=  ра=ди  ми=ра  отре=кшеся,  преподо=бных  че=сти  сподо=бистеся,  с  ни=миже  о  ми=ре  моли=теся.

И  ныне:  Пречи=стая  Богоро=дице,  ро=ждшая  пло=тию  присносу=щное  Сло=во  Безнача=льнаго  Отца=,  Присноде=во,  Ему=же  ны=не  взыва=ем:  Изба=вителю  Бо=гу  на=шему  пои=м.

Песнь  3

Ирмос:  Небе=снаго  кру=га  Верхотво=рче,  Го=споди,  и  Це=ркве  Зижди=телю,  Ты  мене=  утверди=  в  любви=  Твое=й,  жела=ний  кра=ю,  ве=рных  утвержде=ние,  Еди=не  Человеколю=бче.

Святы=е  благове=рные  Пе=тре  и  Февро=ние,  моли=те  Бо=га  о  нас.

Безпомо=щным  бу=ди  помо=щник,  блаже=нне  Пе=тре,  и  печа=льным  ми=лостивное  утеше=ние,  да  твои=ми  моли=твами  избавля=еми,  почита=ем  тя.

Святы=е  благове=рные  Пе=тре  и  Февро=ние,  моли=те  Бо=га  о  нас.

Якоже  иногда=  зми=я  уби=в,  коне=чному  безве=стию  преда=л  еси=,  та=ко  и  ны=не  твое=  оте=чество  борю=щих  победи=,  треблаже=нне,  да  тя  прославля=ем.

Слава:  Виждь  уны=ние,  виждь  печа=ль,  виждь  беду=,  на  ны  напа=дающую  от  проти=вных,  те=мже  моли=твою  твое=ю  ко  Го=споду  премени=,  Пе=тре,  да  благоче=стно  тя  почита=ем.

И  ныне:  Тебе=  вси  стяжа=хом,  христиа=не,  прибе=жище  и  сте=ну  и  Тебе=  славосло=вим  немо=лчно,  Безневе=стная.

Господи,  помилуй  (трижды).

Седален,  глас  4-й

Благослове=нному  и  светоно=сному  торжеству=,  я=коже  со=лнцу  возсия=вшему,  Петра=  и  Февро=нии,  во  всем  ми=ре,  к  ни=мже  стеце=мся,  ве=рнии,  и  непреста=нно  вопие=м  си=це:  а=ще  и  преидо=сте  от  земли==,  пресла=внии,  но  нас  не  отлучи=стеся  и  та=мо  со  Ангелы  Тро=ице  предстоите=,  Юже  моли=те  спасти=  ду=ши  на=ша.

Слава,  и  ныне:  Сло=во  Отчее,  Христа=  Бо=га  на=шего,  от  Тебе=  воплоти=вшагося,  позна=хом,  Богоро=дице  Де=во,  Еди=на  Чи=стая,  Еди=на  Благослове=нная.  Тем  непреста=нно  Тя,  воспева=юще,  велича=ем.

Песнь  4

Ирмос:  Услы=шах,  Го=споди,  смотре=ния  Твоего=  та=инство,  разуме=х  дела=  Твоя=  и  просла=вих  Твое=  Божество=.

Святы=е  благове=рные  Пе=тре  и  Февро=ние,  моли=те  Бо=га  о  нас.

Яко  хода=тай  и  засту=пник  оте=честву  твоему=,  я=ко  сопроти=вных  реши=тель  бу=ди,  заступа=я  лю=ди  твоя=,  тебе=,  Пе=тре,  сла=вящия.

Святы=е  благове=рные  Пе=тре  и  Февро=ние,  моли=те  Бо=га  о  нас.

Яко  в  Небе=сных  оби=телех  с  преподо=бными  и  пра=ведными  веселя=ся,  преблаже=нне  Пе=тре  ку=пно  с  Февро=ниею,  не  преста=й  моля=  о  лю=дех  твои=х.

Слава:  Тебе=  мо=лимся,  преблаже=нне,  сопроти=вных  шата=ние  низложи=  и  неду=ги  челове=ков  облегчи=,  я=ко  да  во  гла=сех  хвале=ния  тебе=  велича=ем.

И  ныне:  Очище=ние  на=шим  да=руй  прегреше=нием,  я=ко  Пребла=г,  и  умири=  мир  Твой,  Бо=же,  моли=твами  ро=ждшия  Тя.

Песнь  5

Ирмос:  Вску=ю  мя  отри=нул  еси=  от  лица=  Твоего=,  Све=те  Незаходи=мый,  и  покры=ла  мя  есть  чужда=я  тьма,  окая=ннаго,  но  обрати=  мя  и  к  све=ту  за=поведей  Твои=х  пути=  моя=  напра=ви,  молю=ся.

Святы=е  благове=рные  Пе=тре  и  Февро=ние,  моли=те  Бо=га  о  нас.

Земля=  освяти=ся,  прие=мши  честна=я  телеса=  ва=ша,  Богоблаже=ннии  Пе=тре  и  Февро=ние,  челове=цы  же,  прие=млюще  ва=ми  исцеле=ние,  Христа=  сла=вят,  и=скренно  вас  просла=вльшаго.

Святы=е  благове=рные  Пе=тре  и  Февро=ние,  моли=те  Бо=га  о  нас.

Аще  и  преидо=сте  от  земли=,  но  к  Небе=сным  доспе=сте  и  та=мо  со  Ангелы  Тро=ице  предста=сте,  Юже  моли=те  спасти=  любо=вию  вас  почита=ющих,  блаже=ннии.

Слава:  Яко  зве=зды  пресве=тлыя  и  я=ко  незаходи=мое  со=лнце,  стяжа=вше  вас,  оте=чество  ва=ше  хва=лится,  почита=юще  па=мять  ва=шу  пречестну=ю,  Пе=тре  и  Февро=ние.

И  ныне:  Де=ву  пои=м  Тя  по  рождестве=,  Богоро=дице,  Ты  бо  пло=тию  Бо=га  Сло=ва  нам  родила=  еси=,  Ему=же  вси  си=це  зове=м:  пути=  на=ша  напра=ви,  мо=лим  Ти  ся.

Песнь  6

Ирмос:  Очи=сти  мя,  Спа=се,  мно=га  бо  беззако=ния  моя=,  и  из  глубины=  зол  возведи=,  молю=ся,  к  Тебе=  бо  возопи=х,  и  услы=ши  мя,  Бо=же  спасе=ния  моего=.

Святы=е  благове=рные  Пе=тре  и  Февро=ние,  моли=те  Бо=га  о  нас.

О  пречестна=я  дво=ице!  О  вели=цыи  свети=льницы!  Освяти=те  и  просла=вите  любо=вию  вас  в  пе=снех  сла=вящих,  чудотво=рцы.

Святы=е  благове=рные  Пе=тре  и  Февро=ние,  моли=те  Бо=га  о  нас.

Яко  пресве=тлая  дво=ице  и  я=ко  пречестна=я  верста=  и  благосочета=ние,  яре=м  Госпо=день  взе=мше,  Тому=  от  души=  порабо=тасте.

Слава:  Яко  сове=тницы  до=брии  своему=  житию=,  еди=ну  мысль  во  двою=  те=лу  иму=ще,  мир  чудесы=  просвеща=ете,  те=мже  и  нас  озари=те  моли=твами  ва=шими.

И  ныне:  Уясня=ют  проро=честии  гла=си  Бо=жию  Тя,  Де=во,  Роди=тельницу,  пое=м  же  Тя  и  мы,  ви=дяще  сбытие=  честны=х  прорица=ний,  де=вству  вои=стинну  и  чистоте=  вмести=лище.

Господи,  помилуй  (трижды).  Слава,  и  ныне:

Кондак,  глас  8-й

Ми=ра  сего=  княже=ние  и  сла=ву  вре=менну  помышля=я,  сего=  ра=ди  благоче=стно  в  ми=ре  пожи=л  еси=,  Пе=тре,  ку=пно  и  с  супру=жницею  твое=ю  прему=дрою  Февро=ниею,  ми=лостынею  и  моли=твами  Бо=гу  угоди=вше.  Те=мже,  и  по  сме=рти  неразлу=чно  во  гро=бе  лежа=ще,  исцеле=ние  неви=димо  подава=ете,  и  ны=не  Христу=  моли=теся  сохрани=ти  град  же  и  лю=ди,  и=же  вас  сла=вящих.

Икос

Уясни=  язы=к  мой,  Спа=се,  и  умири=  се=рдце  мое=,  разшири=  уста=  мои=  и  напо=лни  Ду=ха  и  прему=дрости,  да  и=миже  возглаго=лю  и  воспою=  си=це  Твоя=  чудотво=рцы:  ра=дуйся,  Пе=тре  блаже=нне  с  прехва=льною  Февро=ниею  вку=пе.  Ра=дуйтеся,  земли=  Росси=йстей  засту=пницы  и  князе=м  правосла=вным  помо=щницы.  Ра=дуйтеся,  оте=честву  ва=шему  храни=тели  и  гра=ду  на=шему  утвержде=ние.  О  пречестна=я  дво=ице  и  благо=е  сопряже=ние,  Христу=  моли=теся  сохрани=ти  град  и  лю=ди,  я=же  вас  сла=вящих.

Песнь  7

Ирмос:  От  Иуде=и  доше=дше,  о=троцы  в  Вавило=не  иногда=  ве=рою  Тро=йческою  пла=мень  пе=щный  попра=ша,  пою=ще:  отце=в  Бо=же,  благослове=н  еси=.

Святы=е  благове=рные  Пе=тре  и  Февро=ние,  моли=те  Бо=га  о  нас.

В  боле=зни  к  тебе=  прибега=ющих  избавля=й,  преблаже=нне  Пе=тре  ку=пно  с  Февро=ниею,  Христу=  вопию=щих:  оте=ц  на=ших  Бо=же,  благослове=н  еси=.

Святы=е  благове=рные  Пе=тре  и  Февро=ние,  моли=те  Бо=га  о  нас.

Всем  приста=нище  бу=дите,  преблаже=ннии,  и  небу=рное  оти=шие  су=щим  во  гресе=х,  да  и  мы  с  ва=ми  Христу=  возопие=м:  оте=ц  на=ших  Бо=же,  благослове=н  еси=.

Святы=е  благове=рные  Пе=тре  и  Февро=ние,  моли=те  Бо=га  о  нас.

Прибе=жище  да  ми  бу=дите  в  день  гне=ва,  Богоблаже=ннии,  я=ко  посреде=  хожду=  сете=й  мно=гих:  те=мже  изба=вите  мя  от  них,  да  возмогу=  воспе=ти  вас.

Слава:  Днесь  пресла=вная  па=мять  Петра=  и  Февро=нии,  я=ко  со=лнце,  возсия=  в  ми=ре,  в  ню=же  соше=дшеся,  вси  воспое=м  си=це:  оте=ц  на=ших  Бо=же,  благослове=н  еси=.

И  ныне:  Ка=пля  Богото=чная,  от  Тебе=  ро=ждшаяся,  мир  освяти=,  Богоро=дице  Де=во:  ка=пли  мне  ми=лости  источи=,  освяща=ющия  ду=ши  и  помышле=ния  земны=х.

Песнь  8

Ирмос:  Царя=  Небе=снаго,  Его=же  пою=т  во=и  Ангельстии,  хвали=те  и  превозноси=те  во  вся  ве=ки.

Святы=е  благове=рные  Пе=тре  и  Февро=ние,  моли=те  Бо=га  о  нас.

Очи=сти  и  прости=  согреше=ния  на=ша,  Безгре=шне,  моли=твами  Твои=х  уго=дник  Петра=  и  Февро=нии,  да  пое=м  Тя,  Христе=,  во  ве=ки.

Святы=е  благове=рные  Пе=тре  и  Февро=ние,  моли=те  Бо=га  о  нас.

Иже  от  се=рдца  руко=ю  недосто=йною  приноси=мое  вам  хвале=ние,  блаже=ннии,  приими=те  и  мольбу=  сотвори=те  о  нас  ко  Христу=  Бо=гу.

Слава:  Певце=м,  Тебе=  пою=щим,  Тро=ице  Пресвята=я,  согреше=ния  оста=ви,  я=ко  Пребла=га,  моли=тв  ра=ди  Петра=  и  Февро=нии,  да  Тя  пое=м  во  ве=ки.

И  ныне:  Божества=  сосу=д  бы=вши,  Чи=стая,  просвети=  мя  в  повеле=нии  Све=та  ходи=ти,  Пречи=стая,  от  чре=ва  Твоего=  возсия=вшаго  и  просвети=вшаго  ве=рных  сердца=.

Песнь  9

Ирмос:  Вои=стинну  Богоро=дицу,  Тя  испове=дуем,  спасе=ннии  Тобо=ю,  Де=во  Чи=стая,  с  Безпло=тными  ли=ки  Тя  велича=юще.

Святы=е  благове=рные  Пе=тре  и  Февро=ние,  моли=те  Бо=га  о  нас.

От  ю=ности  ва=шея  чи=стую  со=весть  иму=ще  к  Бо=гу,  сего=  ра=ди,  благоче=стно  пожи=вше,  к  Вы=шним  преидо=сте.  Моли=те  Христа=  о  нас,  да  вас  любо=вию  почита=ем.

Святы=е  благове=рные  Пе=тре  и  Февро=ние,  моли=те  Бо=га  о  нас.

Яко  предстоя=ще  Святе=й  Тро=ице  с  преподо=бными  и  пра=ведными,  моли=теся,  блаже=ннии,  изба=вити  нас  вся=каго  преще=ния  и  гне=ва,  да  вас  непреста=нно  велича=ем.

Слава:  Лю=дие  твои=  мо=лят  тя,  Богоблаже=нне  Пе=тре,  ку=пно  моли=  Христа=  с  прему=дрою  Февро=ниею,  с  не=юже  в  ми=ре  богоуго=дно  пожи=л  еси=,  изба=вити  нас  от  вся=ких  зол.

И  ныне:  О,  чудесе=  вели=каго!  Ка=ко  вмести=ся  во  утро=бу  Твою=  Христо=с  Бог,  ника=коже  вмести=мый?  Его=же  за  хваля=щия  Тя  умоли=,  Де=во,  от  бед  изба=вити  нас  и  от  беззако=нных  челове=к  всегда=.

